
  Lеksikоlоgiyanı oqıtıwda innovaciyalıq-pedagogikalıq texnologiyanı qollanıwdıń  

ilimiy teoriyalıq tiykarları 

Aitenova Ziyada Afinovna 

Qaraqalapaq mámleketlik universiteti, izleniwshi 

Házirgi kúnde kópshilik rawajlanǵan, demokratiyalıq mámleketlerdiń oqıtıw 

sistemasındaǵı tiykarǵı metodikalıq jańalıqlar innovaciyalıq hám pedagogikalıq 

texnologiyalardı engiziw menen baylanıslı. Sebebi, hárqanday pedagogikalıq texnologiya 

tálim-tárbiya tiykarında turıwshı belgili bir ideyaǵa tayanıp, anıq usıllar hám qurallar 

járdeminde ámelge asırıladı. Oqıtıwda innovaciyalıq texnologiyalardı qollanıw boyınsha 

kóp ǵana izertlew jumısları alıp barıldı.  

Qaraqalpaq tilin oqıtıw metodikasında oqıtıwdıń principleri, oqıtıw metodları, 

sabaqtı shólkemlestiriw hám ótkeriw usılları, sabaqtıń túrleri, fоnеtika, lеksikоlоgiya, 

mоrfоlоgiya hám sintaksisti оqıtıw,  jazba jumıstıń túrleri hám bahalaw usılları, klastan tıs 

jumıslar, oqıtıwdıń interaktiv metodları, ámeliyat túrleri haqqında bilim beriledi. 

Qaraqalpaq tilin oqıtıwdıń áhmiyetli mashqalaları boyınsha alımlardıń kózqarasların 

salıstırmalı úyreniw talap etiliwi, metodikalıq-teoriyalıq oy-pikirlerdiń rawajlanıw 

jónelisin belgilep beriliwi zárúrli metodikalıq máselelerden esaplanadı.  

Lеksikоlоgiyanı oqıtıwdıń interaktivlik usılı, toparda sherikleslik jaǵdayında jaratıladı. 

Interaktivlik usılǵa tiykarlanǵan texnologiyanı qollanıp, oqıtıwshı dóretiwshi sheriklesler 

sıpatında islewge tiykarlanǵan ózgerislerge, turaqlı tayarlıqqa hám juwapkershilikli 

máselelerdi sheshiwge úyrenedi. Lеksikоlоgiyanı oqıtıwda interaktiv usıllar tómendegi 

nátiyjelerge alıp keledi: Oqıwshılardıń ádebiyat  sabaǵına, pánge qızıǵıwshılıǵı artadı; 

Oqıw materialların bekkem ózlestiredi; Tereńnen oylaw hám erkin pikirlew rawajlanadı; 

Sóylew mádeniyatı qáliplesedi; Oqıwshılar oqıw iskerligine belsendilik penen qatnasadı; 

Oqıw ushın qolaylı (unamlı) psixologiyalıq ortalıq jaratıladı.   

Lеksikоlоgiya sabaqlarında interaktiv texnologiyalardan paydalanıw, jeke tájiriybe 

toplaw eń áhmiyetli metodikalıq máselelerden esaplanadı. Lеksikоlоgiya sabaqlarında 

interaktiv texnologiyalardı qollanıw haqqında jazılǵan metodikalıq ádebiyatlar menen 

tanısıw múmkin. Negizinde muǵallimniń ózi sabaqlarında interaktiv usıllardı nátiyjeli 

paydalanıw arqalı kóp tabıslarǵa erisedi. 

Lеksikоlоgiya sabaqlarında oqıwshılardı tómendegi toparlarǵa bólemiz: 

1-topar: Házirgi qaraqalpaq tilinde sózler sózge sóz qosılıw hám qosımta qosılıw 

usılı arqalı jasaladı. Sózge sóz qosılıw arqalı jasalǵan sózlerdi qospa sózler dep ataymız. 

Mısalı: atqulaq, til ilimi, kózashıq, alıp kel, kún-tún hám t.b. Al, sózge qosımta qosılıw 

járdeminde jasalǵan jańa mánili sózlerdi dórendi sózler dep ataymız. Mısalı: 

kitapxanashı, bilgish, adımla, ıssılay hám t.b.  

Tapsırma  Joqarıdaǵı tekstte berilgen qospa sózlerdi tawıp, tómendegi keste 

tiykarında jazıń. 

Birikken sóz Dizbekli sóz Jup sóz Qısqarǵan sóz 
    

2-topar: Qaraqalpaq tilinde sóz shaqaplarınan atlıq, kelbetlik, feyil hám ráwish sóz 

shaqapları qosımta qosılıw usılı menen jasaladı. Olardıń hárbiriniń óz sóz jasawshı 

qosımtaları bar. Ayırım jaǵdaylarda bir qosımta birneshe sóz shaqabın jasawda 

qollanılıwı múmkin. Mısalı:  

juwırǵısh – (-ǵısh/gish qosımtası feyilden kelbetlik jasadı.)  

sızǵısh – (-ǵısh/gish qosımtası feyilden atlıq jasadı.)  

jaqsılıq – (-lıq/lik qosımtası kelbetlikten atlıq jasadı.)  

kiyimlik – (-lıq/lik qosımtası atlıqtan kelbetlik jasadı.)  

Bunday birneshe sóz shaqapların jasawda qollanılıwshı túbiri bir, biraq bildiretuǵın 

mánisi hám sóz jasawdaǵı xızmeti hár qıylı bolǵan qosımtalar omonim qosımtalar bolıp 

esaplanadı. 

3-topar:  Tapsırma  Tekstten omonim bolıp qollanıla alatuǵın qosımtalardı tabıń.  

1. Adamzat tárepinen oylap tabılǵan tillerdiń heshbiri dúnyanıń universal tiline 

aylanbaǵan. Jáhándegi tillerdiń haqıyqıy tarqalıwına tiykarlanıp, Birlesken Milletler 

Shólkemi óziniń rásmiy yaki is júrgiziwshi tilleri sıpatında tómendegi altı tildi tańladı: 

inglis, francuz, ispan, rus, arab, hám qıtay. Olar arasında házirgi waqıtta inglis tili óz 

aldına orın iyeleydi.  

2. Inglis tili dúnyanıń 12 mámleketinde, solardan: AQSH, Ullı Britaniya, Kanada, 

Avstraliya, Jańa Zelandiyada jasawshı 400 millionnan artıq xalıqtıń ana tili esaplanadı. 

Sonday-aq, ol ulıwma bilim beriw mekteplerinde oqıtılatuǵın shet tilleri arasında 

dúnyada birinshi orında turadı. Eń kóp oqıtılatuǵın til sıpatında inglis tili basqa tillerdi 

almastırmaydı, al olardı tolıqtıradı. 300 million qıtaylılar (bul AQSH tıń pútkil xalıq 

sanınan kóp) inglis tilin úyrenbekte. 90 mámlekette inglis tili ekinshi til esaplanadı da, 

keń úyreniledi. 

       4-topar: Qurılısı hár qıylı, biraq mánileri bir-birine jaqın bolǵan sózler sinonim dep 

ataladı. Sinonimler bir sóz shaqabınıń ishinde boladı, birdey sorawǵa juwap berip, bir 

gáp aǵzasınıń xızmetin atqarıp keledi. Mısalı:  

1. Sinonim atlıqlar – em-shıpa, aspan-kók, nırq-baha, qonaqmiyman;  

2. Sinonim kelbetlikler – nadan-aqmaq, batır-dáwjúrek, iri-duǵıjım;  

3. Sinonim ráwishler – tez-jıldam, soń-keyin, ilajsızdan-naylaj;  

4. Sinonim feyiller – ayazlaw-tońıw, kóniw-razı bolıw, azap shegiw  qıynalıw; 

5-topar: Tapsırma  Tómendegi sóz jasawshı qosımtalar arqalı dórendi sózler jasań 

hám olardı paydalanıp gápler qurań. 

 -shı/shi, -ker, -man, -la/le, -ılda/ilde, -sha/she, -góy, -ǵısh/gish, -ım/im/m, -las/les, -

shılıq/shilik, -lı/li 

6-topar: Seslik dúzilisi boyınsha hár qıylı, al mánileri hám sóz jasawı boyınsha bir-

birine jaqın sóz jasawshı, sóz ózgertiwshi hám forma jasawshı qosımtalar sinonim 

qosımtalar dep ataladı.  Máselen, kelbetlik jasawshı -ǵır\-gir, -qır\-kir qosımtası menen 

-ǵısh\ -gish, -qısh\-kish qosımtaları sinonim boladı: bilgish-bilgir, tapqırtapqısh hám t.b.  

Qosımtalar sinonim bolıwı ushın olar birdey xızmet atqarıwı kerek hám olar birdey sóz 

shaqaplarına tiyisli sózlerge qosılıp sinonim bola aladı.  

  1-topar: Sóz jasawshı qosımtalar arasında sinonimlik qubılısı jiyi ushırasadı. Atlıq 

jasawshı qosımtalar arasında: sebepshi-sebepker, tuwısqanlıqtuwısqanshılıq; Kelbetlik 

jasawshı qosımtalar arasında: tebegen-tebewik, aynımalıaynıǵısh, mezgilsiz-biymezgil; 

Feyil jasawshı qosımtalar arasında: erkinsi-erkinsire, jarqıldajarqıra;  

Ráwish jasawshı qosımtalar arasında: birdey-birdeyine, usılayusılayınsha. 

2-topar: Tapsırma  Joqarıdaǵı teksttegi sinonimlik sıńarı bar sózlerdi tabıń. Olardıń 

keste tiykarında qaysı sóz shaqabına kiretuǵınlıǵın kórsetiń 

Sinonim atlıq 
 

 

Sinonim kelbetlik  

Sinonim ráwish  
Sinonim feyil 
 

 

3-topar: Sóz quramındaǵı eki dawıssızdıń aralıǵına sáykes ı, i, u, ú sesleriniń 

birewiniń qosılıp aytılıwı epenteza qubılısı delinedi. Mısalı, plan-pılan, tramvay-tıramvay, 

krovat-kirovat, gruppa-guruppa hám t.b. Biraq bul jazıwda esapqa alınbaydı. Sózdiń 

basında dawıssız sestiń aldına dawıslı sestiń qosılıp aytılıwı proteza qubılısı delinedi. 

Mısalı, reń-ireń, stol-ıstol, skelet-iskelet hám t.b. Biraq bul ózgerisler jazıwda esapqa 

alınbaydı. Sózdiń aqırına ayırım seslerdiń qosılıp aytılıwı epiteza qubılısı delinedi. Mısalı, 

blank-blanki, disk-diski hám t.b. Seslerdiń orın almasıw qubılısı  metateza dep ataladı. 

Mısalı, aylanıw-aynalıw, qaqpan-qapqan, ókpeledim-ópkeledim hám t.b 

4-topar: Tapsırma  Tómendegi sózlerdiń qaysı qubılısqa kiretuǵınlıǵın anıqlap, 

tómendegi keste tiykarında dápterińizge jazıń. 

 Qıynalıw, metr, traktor, litr, awhal, shifr, shkaf, reń, plenum, saqpan, ráwshan, bank, 

radio, segbir, klub, reforma, túpkir, rota, ókpe, jamǵır, ret, kiosk, stakan, stol, ráhát, 

ruda, roman, raketa, spravka, shtraf, Minsk, kepkir. 

epenteza proteza epiteza metateza 
kran kiran ruqsat ıruqsat tank  tanki jıynalıw jıylanıw 

        
5-topar: Ayırım fonetikalıq jaǵdaylarda seslerdiń túsip qalıw qubılısı eliziya dep 

ataladı. Mısalı, túbir sózge dawıslıdan baslanǵan tartım jalǵawı qosılǵanda túbirdiń 

aqırındaǵı jabıq buwındaǵı sońǵı dawıssız ses túsip qaladı: xalıq-xalqı, awız-awzı, murın-

murnı, qarın-qarnı hám t.b. Biraq, qulını, julını, qawını, kelini, bilimi usaǵan kópshilik atlıq 

sózlerde sesler joqarıdaǵı aytıp ótkenimizdey jaylasqanı menen, olar hesh túsip qalmay 

aytıladı hám jazıwda saqlap jazıladı.  

Ayırım sestiń yamasa seslerdiń túsip qalıw qubılısı qarapayım sóylew tilinde jiyi 

ushırasadı. Mısalı, balalar-ballar, qarıydar-qardar, alǵan-aǵan, alıptı-aptı, qalıptı-qaptı 

hám t.b.  

Ayırım sóz dizbekleri hám qospa sózlerdiń dáslepki sıńarınıń sońǵı sesi sóylew 

tilinde túsirilip, olar bir pútin sóz túrinde aytılıp ketedi, biraq jazıwda olar túsirilmey 

saqlanıp jazıladı. Mısalı: qara at – qarat, sarı alasarala, kele aladı – kelaladı, altı ay – altay, 

sol kúni – sogúni hám t.b 

6-topar: Tapsırma  Berilgen sózlerdiń qaysılarında seslerdiń bir-birine tásiri 

nátiyjesinde eliziya qubılısı júz beretuǵınlıǵın anıqlań. Dápterlerińizge jazıp kórsetiń. 

Tawıq, sabın, jawın, seyil, dawıl, kewil, keyin, sawın, meyil, tobıq, awıl, qáyin, jaza aladı, 

bere aladı, eki oylı, bul kún, jayıptı, kelipti, salǵan, alıp ber, salıp jiber, tolǵan, kelgen, aq 

altın, awzı ala, qaraqalpaq, kóre aladı. 

Qospa feyiller tiykarı qaysı sóz shaqabınan bildiriliwine qaray atawısh tiykarlı 

qospa feyil hám feyil tiykarlı qospa feyil formasında ushırasadı. Atawısh tiykarlı qospa 

feyiller feyilden basqa sóz shaqaplarına et (qıl), al, ber, sal, bol, qoy, kór, qal, basla, jet 

hám t.b. kómekshi feyillerdiń qosılıwı arqalı jasaladı. Mısalı: dıqqat etiw, qayıl qılıw, 

májbúr bolıw, juwap beriw, qarsı alıw, kewil qoyıw, jaqsı kóriw, kewli qalıw hám t.b. Feyil 

tiykarlı qospa feyiller mánili eki feyildiń qosılıwınan jasaladı. Usı eki feyildiń qosılıwınan 

bir leksikalıq mánidegi is-háreket bildiriledi. Mısalı: satıp alıw, alıp qaytıw, taslap ketiw, 

ala keliw hám t.b. Bul jaǵdayda birinshi feyil – tiykarǵı feyil, al ekinshi feyil – kómekshi 

feyil xızmetin atqaradı. Bul feyiller stillik jaqtan qollanılǵanda dara feyiller menen 

sinonim bolıp keledi: tárbiya qılıw-tárbiyalaw, húrmet etiw-húrmetlew hám t.b. 

Leksikologiya  sabaǵında pedagogikalıq texnologiyadan paydalanıw usılları, tálim-

tárbiya processindegi oqıtıwshı hám oqıwshı arasındaǵı qarım-qatnastı, olardıń rollerin 

ózgertiw zárúrligi, pedagogikalıq texnologiya haqqında, interaktiv oqıtıwdıń 

texnologiyalıq ózgeshelikleri jóninde maǵlıwmatlar aytıldı. Leksikologiya  sabaqlarında 

interaktiv metodlardı qollanılıwı, aqıl hújimi, klaster (tarmaqlar), "múyeshler" 

strategiyası, úsh basqıshlı intervyu, "dóńgelek stol" texnikası, zigzag metodı, insert 

metodlarınıń qollanılıw usılları kórip shıǵıldı. 

Paydalanılǵan ádebiyatlar: 

